
	թիվ 01/8-1/3472-2022

	Ձեր 25․02․2022թ․ N 02/16.4/6037-2022  գրությամբ ներկայացված «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման (այսուհետ՝ Նախագիծ) և «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին» պայմանագրի (այսուհետ՝ Պայմանագիր) նախագծերի  վերաբերյալ հայտնում ենք հետևյալը.
Նախագծով նախատեսվում է ՀՀ կառավարության 23.12.2021թ. N 2121-Ն որոշման NN 9 և 9.1 հավելվածներում կատարել փոփոխություններ ու լրացումներ: Նախագծին կից հիմնավորման համաձայն առաջարկվում է ՀՀ 2022 թվականի պետական բյուջեով միջոցառման իրականացման  համար նախատեսված արդյունքային ցուցանիշները հստակեցնել՝ համապատասխանեցնելով դրամաշնորհի պայմանագրի նախագծով ներկայացված արդյունքային ցուցանիշներին:
1. Նախագծով ԱՌՖԻ հարթակի հետ կապված նոր արդյունքային չափորոշիչներն ավելի շատ ներկայացնում են բիզնես պրոցեսի նկարագրություն, որը ներկայացված է 5 արդյունքային չափորոշիչների տեսքով՝ ներկայացնելով մեկ նպատակի ըստ քայլերի գործընթացը: 
Այս կապակցությամբ հարկ է նշել, որ ՀՀ ֆինանսների նախարարի 23.06.2017թ. հունիսի 23-ի «Հայաստանի Հանրապետությունում ծրագրային բյուջետավորման համակարգի ամբողջական ներդրման ռազմավարության շրջանակներում մեթոդական ուղեցույցները հաստատելու մասին» N 311-Ա հրամանով հաստատված Հավելված 2-ի համաձայն վերջնական արդյունքի ցուցանիշների սահմանումը օգնում է գնահատել կառավարության գործունեության հնարավոր ազդեցությունը այն նպատակների իրագործման վրա, որոնց հետամուտ է կառավարությունը` հանրության համար: Ընդ որում վերջնական արդյունքի վերաբերյալ տեղեկատվության տրամադրումը նպատակ ունի հետևել, թե ինչ հաջողությամբ է կառավարությունն իրագործում հանրության համար նախատեսված արդյունքները: Արդյունքների ցուցանիշները պետք է վերաբերեն կառավարության համար կարևոր առաջնահերթ խնդիրներին և նպատակներին: Պետք է սահմանել այնպիսի արդյունքների ցուցանիշներ, որոնց իրագործումը կարևոր է և հետաքրքրում է հանրությանը: Արդյունքների ցուցանիշների կապը կառավարության ընդհանուր նպատակների և գերակայությունների հետ պետք է լինի տեսանելի և ակնհայտ: Ուստի ԱՌՖԻ հարթակի ներկայացված 5 արդյունքները անհրաժեշտ է ներկայացնել, որպես 1 նպատակի համար արդյունք (ԱՌՖԻ հարթակի վերաբերյալ որպես արդունքային մեկ չափորոշիչ ներկայացված է որոշման համապատասխան հավելվածում): Անհրաժեշտության դեպքում նմանատիպ մոտեցում կիրառել նաև մնացած նոր ներկայացված արդյունքային չափորոշիչներին: 
2. Առաջարկում ենք արդյունքային չափորոշիչներից հանել ԱՆԻՖ-ին հղումը՝ նկատի ունենալով վերոգրյալ նկատառումները, ինչպես նաև արդյունքային չափորոշիչներից հանել թվային այն արտահայտությունները, որոնք ներկայացված են նաև որպես չափորոշիչների ցուցանիշներ (օրինակ՝ ԶԼՄ-ներում առնվազն 100 հրապարակումների իրականացում և այլն): 
3. Անհրաժեշտ է հանել «Միջոցառման վրա կատարվող ծախսը» տողում ներկայացված բոլոր թվային ֆինանսական ցուցանիշները, քանի որ Նախագծով ֆինանսական ցուցանիշների փոփոխություն չի նախատեսվում:
4. Նոր չափորոշիչները ներկայացված են միայն տարեկան կտրվածքով, մինչդեռ առաջարկում ենք ներկայացնել նաև վերջիններիս եռամսյակային բաշխումը՝ նկատի ունենալով, որ ֆինանսավորումը նախատեսված է եռամսյակային կտրվածքով:
5. Նախագծով ներկայացված է «Հնարավոր օտարերկրյա գործընկերների հետ հաստատված կապեր և վերջիններիս ներդրումային հնարավորությունների վերաբերյալ տեղեկատվության տրամադրում: ՀՀ-ում օտարերկրյա ներդրողների մասնակցությամբ միջոցառման կազմակերպում, որը ենթադրում է արդեն ձևավորված ներդրումային նախագծերի և (կամ) նոր հնարավոր իրատեսական գաղափարների քննարկում» արդյունքի չափորոշիչը տարեկան 1 ցուցանիշով: Ներկայացված են արդյունքի 2 տարբեր չափորոշիչ՝ Հնարավոր օտարերկրյա գործընկերների հետ հաստատված կապեր և ՀՀ-ում օտարերկրյա ներդրողների մասնակցությամբ միջոցառման կազմակերպում, մինչդեռ պարզ չէ թե տարեկան 1 ցուցանիշը, որ արդյունքի ցուցանիշն է վերաբերվում: Ընդ որում հարկ է նշել, որ արդյունքները պետք է լինեն չափելի և ստուգելի, որպեսզի հնարավոր լինի գնահատել վերջինիս կատարումը:
Ինչ վերաբերվում է Պայմանագրին ապա.
· Պայմանագրի 2.4-րդ կետի 2.4.7-րդ ենթակետն առաջարկում ենք շարադրել հետևյալ խմբագրությամբ.
«Ծրագրի իրականացման համար անհրաժեշտ ապրանքները, աշխատանքները և ծառայությունները ձեռք բերել գնումների մասին Հայաստանի Հանրապետության օրենսդրությամբ սահմանված կարգով:»:
· Նախագծի 5-րդ կետում հանել «մինչև 2022 թվականի դեկտեմբերի 30-ը՝» բառերը:
Վերոգրյալով պայմանավորված առաջարկում ենք Նախագծի 2.1-րդ կետի 2.1.1-րդ ենթակետը շարադրել հետևյալ խմբագրությամբ.
«Կազմակերպությունից պահանջել Ծրագիրն իրականացնել «Հայաստանի Հանրապետության 2022 թվականի պետական բյուջեի մասին» ՀՀ օրենքով սահմանված ժամկետում:»:

Նախագծում կատարվել է համապատասխան փոփոխություններ






















Ընդունվել է 
Նախագծում կատարվել են համապատասխան փոփոխություններ


Ընդունվել է 
Նախագծում կատարվել են համապատասխան փոփոխություններ
Ընդունվել է 
Նախագծում կատարվել են համապատասխան փոփոխություններ

Ընդունվել է 
Նախագծում կատարվել են համապատասխան փոփոխություններ









Ընդունվել է 
Պայմանագրի նախագծում կատարվել են համապատասխան փոփոխություններ



Ընդունվել է 
Պայմանագրի նախագծում կատարվել են համապատասխան փոփոխություններ





